
މަންމަ އަގުހުރި ނަސޭޙަތް ދެޔޭ
ދަންނަ ހުރިހާ ކަމެއް ބުނެދެޔޭ
އަންނައުނު ދީފަ ކާންދީ ހަދާ
ފަންނު ކަންކަމުގެ ބުނެދޭ މެޔޭ

އެންމެ ކުޑައިރު މަގޭ ޙައްޤުގާ އުފުލިހާ
އެންމެހާ ބުރަތަކަށް ޝުކުރު ޙައްޤޭ އެހާ

އޯ އޯ ...
އެންމެ ހިނދުކޮޅަކުވެސް ހިތް ކުޑައިކޮށްފައެއް
ނެންމެ ބުނެފާ މަށަށް ހެޔޮލަފާ ނޫން ބަހެއް

އަބަދު ހެޔޮ ލާބަ އެދިގެން މަށަށް
އަދަބު ދަސްކޮށް މިދީގެން މަށަށް

އަންނައުނު.......

ފިރުކިފާ ބިންމަތީ އުޅުނުއިރު ދިން އެހީ
ފިރުމަމުން ލޯބިވެތިވީ އަތުން ދިން އެހީ

އޯ އޯ ...
ދިރިމަ ހުރެގެން ހަނދާން ނެތިނުދާނޭ ތެދޭ
ވެރިވި ތިޔަ ހެޔޮނަސޭޙަތް މިހިތަކުން ނުދޭ

މަންމައީ ހާދަ ހެޔޮ މީހެކޭ
ދަންނަވަންތޯ އެއީ މިތުރެކޭ

އަންނައުނު.......

މަންމަ ދެކެމުން އެއައި ހުވަފެނަށް ވިސްނަމޭ
މަންމަ ފަދަ މީހަކަށް މާދަމާ ވާނަމޭ

އޯ އޯ ...
ދިރިމަހުއްޓާ މަގޭ މަންމަ ވިއްޔާ ނިއާ

ބިރުވެތި އެވަގުތު ދޭނަމެ ޝަހާދަތް ކިޔާ
މަންމައީ ހެޔޮ ނަމޫނާއެކޭ
ފަންނުގާ ތަރުބަވީ އެދުރެކޭ

އަންނައުނު.......


